
Kindhargarthen zoruriade kiólla? 
Fuáindore iskulommazé arde zindegimmazé 
kamiab óibolla Kindhargarthene modot gore. 
Kindhargarthenommazé fuainde kélai kélai zoban, 
lombor, ar añkor baabote cíke. Milimici tákoon, cúk-
dukóre bág goroon, fúnoon ar nizor demagore nize 
toul mozin rakoon iino ciké. Macthorókkole fuaindóre 
cíkár baabote zainto sooiá, matá kúloiá arde 
taakotdar banaibolla modot gore. Talacómmazé fa 
giyede dui bosóror kindhargarthen ek bosórottuaro 
behtor. 

Hára Cúrua Kindhargarthen ki?  
Hára Cúrura Kindhargarthené réfuzi yato sáhara 
magioyá tin-bosór-boicca fuaindore maana yato 
hom hórsar bútore háftat 15 din kindhargarthenot 
foribar mouka de. 

Hára Cúrua Kindhargarthenor dorhást tulede 
kindhargarthene. Hára Cúrura Kindhargarthenor 
thiáñ dairek kindhargarthenoré dia za.

Mor fua ian faibar laikka ne?
Tuáñr fua iian faibar laikka oibode tuiñ nooile tuáñr 
fua zodicé: 

•	 Réfuzi yato insaaniotor bísa (humanitarian visa) 
táaile, nooile 

•	 Réfuzi yato insaaniotor bísa (humanitarian visa) 
faibolla dorhást tuloor én hoile, nooile 

•	 ziáñta nooile mora ekkada ImmiCard asé én hoile. 

Iin kisú noháçileo zodice tuiñ nooile tuáñr fua réfuzi 
nooile sáhara magoia acciila, nooile héndhilla hálot 
guzoirjó, én hoile tuáñr fua ian faibar laikka ói fare. 

Sáror baabote sual goribolla tuáñr elahar 
Department of Education and Training dortorot 
kool maró. Tuáre modot gorede héndhoilla hóno 
hamoolareo Dhifármenót kool maribolla hoi fariba.



Mor fuaré bórti keen gori goráium?
Kaamel macthor aséde héndhilla hókkol 
kindhargarthenommazé Hára Curua 
Kindhargarthenor entezam asé. Tuiñ 
kindhargarthenolloi nooile lukel kaunsilolloi 
zuhazug gori tuáñr fuare bórti gorai faribá. 

Tuáñttu duáci lagilé kindhargarthenoré ho. Itara 
maana duáci estemal gori faribo. 

Bórtir baabote tuáñttu modot lagile, Department 
of Education and Training óre, nooile tuáñre modot 
goredé honó hamoolare ho, mesaal: 

•	 sáfuth hamoola 

•	 duikoumi hamoola 

•	 maa arde fuar séhator naars 

•	 dáiñ bañdí kéla dooia.

Mor fuattu sair-bosór-boicca 
kindhargarthenót zaa foriboné?
óy. Hára Cúrua Kindhargathen fúrai baade 
tuáñr fua maana nooile hom thiáñdi foredé 
kindhargarthenot zaibar laikka óibo. Iianor zoria 
itarar fonnár bol baribó.



Hára Curua Kindhargarthenór baabote 
aró maalumat mui hóçe faium?
•	 education.vic.gov.au ót zai Early Start 

Kindergarten talac goró, nooile 

•	 tuñár elahar Fonna arde Threningor Difaarmen 
(Department of Education and Training) or 
doftorot kool maro.

Tuáñr zobanot modot loibolla: 

•	 National Translating and  
Interpreting Service (TIS) oré  
131 450 lomborót kool maro 

•	 tuáñr elahar lombor (uore soo) íbat kool 
maribolla duácire hoo 

•	 duácié lainot táibo ar hotá báñgi dibo. 

Uttor-fubor Victoria
1300 333 231

Benalla
Wodonga
Wangaratta
Seymour

Glen Waverley

Uttor-fosímor Victoria 

Keilor

